
SYABAS PABM 2016

Tambah pengawas 
rahsia di sekolah

Mencari siapa bohong, 
berbohong, pembohong

TAHNIAH diucapkan kepa
da tiga johan pertanding
an peringkat akhir Pidato 
Antarabangsa Bahasa Me
layu (PABM) Piala Perdana 

Menteri 2016 iaitu Hatsune Yanai, 
21 dari Jepun; Muhamad Haziq Ja
maludin, 23 (Malaysia) dan Abdalla 
Hassan Gharib, 36 (Tanzania) yang 
telah diadakan di Pusat Konvensyen 
Antarabangsa Putrajaya (PICC), Ju
maat lalu.

Dengan pidato bertajuk, Ilmu 
Keamanan Yang Seimbang Kunci 
Kebahagiaan Manusia, Hatsune Yanai 
berjaya mengalahkan dua peserta lagi 
dalam kategori antarabangsa, PABM 
edisi ke10 kali ini.

Muhamad Haziq, pelajar 
Universiti Teknologi Mara (UiTM) 
pula muncul juara bagi kategori 
Alam Melayu menerusi pidatonya 
bertajuk, Rahsia Keamanan 
manakala Abdalla Hassan yang kini 
menuntut di Universiti Malaysia 
Sarawak (Unimas) diumumkan  
juara bagi kategori Pelajar 
Antarabangsa di Malaysia (PAM).

PABM edisi ke10 itu secara 
keseluruhannya berjaya menarik 
47 orang peserta dari pelbagai 
negara iaitu 20 peserta bagi kategoti 
antarabangsa, 10 orang peserta 
kategori Alam Melayu dan 17 
peserta lagi pelajar antarabangsa di 
Malaysia (PAM).

Peringkat saringan telah bermula 
pada 21 Mac lalu, dikuti peringkat 
suku akhir dan kemudian separuh 
akhir. Kemuncaknya adalah peringkat 
akhir di PICC, Jumaat lalu dan pada 
malam pertandingan akhir itu hanya 
sembilan orang sahaja bertanding, 
tiga orang bagi setiap kategori.

Lebih istimewa lagi malam 
kemuncak pertandingan tersebut 
turut dihadiri oleh Perdana Menteri, 
Datuk Seri Najib Tun Razak dan 
isteri, Datin Seri Rosmah Mansor 
serta Menteri Pendidikan Tinggi, 
Datuk Seri Idris Jusoh.

Tidak dinafikan bahawa PABM 
yang telah memasuki edisi ke10 
berjaya memberi satu impak cukup 
kuat kepada perkembangan bahasa 
Melayu ke seluruh dunia. Malah 
kesan itu boleh dilihat melalui 
kesungguhan para peserta ketika 
mereka berpidato sepanjang empat 
hari pertandingan.

Mereka berusaha memberikan 
persembahan terbaik dengan 
menggunakan gaya bahasa Melayu 

yang menarik sambil diselang
seli patahpatah perkataan 
sungguh indah antaranya melalui 
perumpamaan, bidalan dan 
peribahasa walaupun masa yang 
diberikan terhad iaitu lima minit 
pada peringkat saringan, enam 
minit (suku akhir) dan tujuh minit 
(separuh akhir dan akhir).

Tidak kira siapa dan dari mana 
asalnya para peserta sama ada 
dari benua Asia, Afrika, Eropah 
mahupun Amerika kesemua mereka 
berjaya mempamerkan kemahiran 
bertutur bahasa Melayu dengan 
begitu baik.

Abdalla Hassan, johan bagi 
kategori pelajar antarabangsa di 
Malaysia adalah antara peserta 
yang berjaya menarik perhatian 
penonton melalui pidatonya. Bukan 
itu sahaja dia juga berjaya mencuit 
hati Perdana Menteri dan isteri 
serta tetamu kenamaan lain dengan 
gayanya bersahaja ketika meniru 
suara Najib dalam salah satu ucapan 
beliau.

Lebih menarik lagi, Abdalla 
Hassan mampu bertutur bahasa 
Melayu Sarawak dengan baik apabila 
dia menyelitkan beberapa patah 
dialek bahasa Melayu Sarawak 

dalam pidatonya yang bertajuk, 
Bersatu Kita Teguh, Bercerai Kita 
Roboh.  Tatkala memulakan bicara 
pidatonya, Abdallah Hassan berkata, 
dia mula mempelajari bahasa 
Melayu sejak lima tahun lalu.

Hatsune Yanai juga tidak 
kurang hebatnya apabila berjaya 
mempamerkan kemahirannya 
berbahasa Melayu. Kemampuan 
yang ditunjukkan oleh Hatsune Yanai 
itu sedikitsebanyak telah mengikis 
persepsi banyak pihak di negara ini 
bahawa rakyat Jepun sukar bertutur 
menggunakan bahasa lain.

Bagaimanapun kemampuan 
Hatsune Yanai berbahasa Melayu 
dengan fasih telah membuktikan 
sebaliknya. Pelajar Tokyo University of 
Foreign Study itu berjaya menunjukkan 
bahawa rakyat Jepun juga mampu 
menguasai bahasa Melayu sekiranya 
ada kesungguhan dan minat. 

Dalam pada itu Perdana 
Menteri ketika berucap pada 
malam pertandingan akhir itu 
telah memberi mesej yang cukup 
jelas bahawa PABM adalah 
salah satu wadah terbaik dalam 
usaha memperkenalkan intipati 
bahasa dan bangsa Melayu selain 
mengantarabangsakannya ke 
seluruh dunia.

Berkait dengan mesej tersebut, 
sememangnya diakui penawaran 
pengajian bahasa Melayu telah 
lama berlaku di universitiuniversiti 
seluruh dunia tetapi penganjuran 
PABM sejak 2007 boleh disifatkan 
sebagai pemangkin terhadap usaha 
memperkembangkan lagi bahasa 
Melayu di peringkat global.

Bekas Ketua Pengarah Dewan 
Bahasa dan Pustaka (DBP), Datuk 

Dr. Awang Sariyan ketika dihubungi 
berkata, peningkatan jumlah 
peserta PABM dari setahun ke 
setahun yang bermula pada 2007 
menunjukkan peningkatan minat 
masyarakat antarabangsa terhadap 
bahasa Melayu. 

“Kita tidak boleh nafikan bahawa 
bahasa Melayu mempunyai daya 
tarikannya tersendiri sehingga 
rakyat di negaranegara lain amat 
berminat mempelajari, menguasai 
dan bertutur dengan menggunakan 
bahasa Melayu,’’ ujarnya yang kini 
dilantik sebagai penyandang Kursi 
Profesor Pengajian Melayu ketiga bagi 
tempoh tiga tahun di Beijing Foreign 
Studies University (BFSU), China. 

Lebih menarik lagi katanya, 
terdapat lapan buah universiti di 
China telah menawarkan pengajian 
bahasa Melayu di peringkat ijazah 
sarjana muda dan perkembangan itu 
baginya amat memberangsangkan. 

Inilah yang berlaku terhadap 
perkembangan bahasa Melayu. 
Dengan jumlah penuturnya antara 
300 juta hingga 350 juta dunia 
khusus di Nusantara, adalah 
diharapkan bahasa yang indah ini 
terus berkembang ke seantero dunia.

Tahniah juga diucapkan kepada 
pihak penganjur iaitu Kementerian 
Pendidikan Tinggi dengan kerjasama 
Dewan Bahasa dan Pustaka (DBP), 
Majlis Debat Universiti Malaysia 
(Madum) dan Majlis Kebudayaan 
Universiti Malaysia (Makum) atas 
kejayaan penganjuran PABM 2016 
yang telah pun melabuhkan tirainya 
Jumaat lalu. 

Semoga bertemu lagi pada 
pertandingan PABM Piala Perdana 
Menteri 2017 tahun depan.

KES buli berlaku lagi. Kali ini agak berbeza.  Seorang 
murid di salah sebuah sekolah rendah di Klang disuruh 
memotong lidahnya sendiri dengan gunting oleh murid

murid lain. Kes ini agak berbeza walaupun banyak kes buli 
sebelum ini melibatkan kecederaan.

Pertama, kes ini membabitkan murid sekolah rendah dan 
dibuli juga oleh murid sekolah rendah, cuma bezanya seta
hun.   Kedua, kes ini melibatkan kecederaan anggota yang 
agak sensitif iaitu lidah. Seterusnya, kejadian mirip satu je
nayah kerana jika benar para pembuli bertopeng kertas, ini 
adalah satu perkara yang dirancang.

Di samping itu, sebelum ini pun, murid tersebut pernah 
dibuli kerana matanya pernah lebam. Ini menunjukkan beta
pa kes buli di sekolah tersebut bukanlah perkara baharu. Amat 
membimbangkan kerana kes ini berlaku di sekolah rendah 
yang menunjukkan betapa anakanak yang masih mentah lagi 
seakanakan sudah biasa dan pandai membuli.

Walaupun tidak membabitkan kecederaan serius kerana murid 
itu sudah stabil, tetapi insiden ini perlu dilihat sebagai satu anca
man. Kita tidak nafikan suatu masa nanti pembulipembuli ini 
akan bertindak lebih ganas dan serius jika tidak diambil tindakan.

Hal ini sudah tentunya mampu menghakis kepercayaan ibu 
bapa terhadap institusi pendidikan negara dan nama baik se
kolah sebagai tempat menimba ilmu pengetahuan.  Ibu bapa 
bimbang kalaukalau anak mereka juga akan dibuli dan apa

apa bentuk buli lain yang mungkin 
berlaku pada masa akan datang.

Dalam soal ini, pihak sekolah 
memainkan peranan penting un
tuk menentukan tahap disiplin 
dan tingkah laku muridmurid 
supaya tidak terus mengganggu 
sistem pembelajaran di sekolah 
dan mengikis keyakinan terhadap 
badan disiplin di sesebuah sekolah.

Di samping menambah jumlah 
pengawas yang sedia ada, pihak se
kolah mesti melantik pengawas rah
sia supaya pergerakan setiap murid 
boleh diawasi dengan lebih berke
san dan menyeluruh tanpa disedari.  
Beberapa kaedah untuk mewujud
kan keberkesanan pengawas rahsia 
mestilah dibuat oleh pihak tertentu 
di sekolah supaya tindakan dan per
gerakan pengawas rahsia ini tidak 
diketahui, waima oleh rakannya 
sendiri yang samasama memikul 
tugas tersebut.

Seperti pengawas biasa, penga
was rahsia juga akan melaporkan 

sesuatu salah laku murid atau melapor sesuatu keadaan yang 
mencurigakan di sekolah kepada pihak yang ditetapkan oleh 
pihak sekolah.  Biasanya murid akan menghentikan aktivitiak
tiviti negatif di sekolah sekiranya   mereka melihat kelibat penga
was.  Ada tindakan yang terlepas pandang oleh pengawas kerana 
nisbah pengawas dan murid agak besar ditambah pula dengan 
identiti mereka yang dikenali dengan jelas di sekolah.

Contohnya, jika ada aktiviti tidak sihat di belakang bangu
nan sekolah, di tandas dan seumpamanya, sudah tentu aktiviti 
tersebut dapat dihidu dengan mudah oleh muridmurid nakal 
jika ada pengawas yang datang atau ditempatkan di kawasan
kawasan tersebut.  Malah, tidak menghairankan jika berlaku 
keskes pergaduhan di luar sekolah yang ada kaitan dengan 
keskes yang berlaku di kawasan sekolah, umpamanya den
dam murid terhadap pengawas.

Apaapa pun, sekolah yang mempunyai bilangan murid ra
mai mestilah mencari jalan agar masalah buli dan kesalahan 
disiplin lain dapat dibendung.  Pelbagai pihak terbabit mes
tilah memahami bahawa apabila tahap disiplin dalam kalan
gan murid merosot, ini akan menyumbang kepada pelbagai 
masalah terutamanya kepada muridmurid yang ingin belajar 
dan menimba ilmu pengetahuan, dan bukannya mahu meli
hat pelbagai krisis yang berlaku di sekolah.

Persatuan Ibu Bapa dan Guru mestilah memainkan peranan 
yang lebih efisien agar masalah yang ditimbulkan oleh murid
murid dapat ditangani dan tidak berulang.  Malah, usaha un
tuk menyekat daripada berlakunya gejala tidak sihat mestilah 
diutamakan dengan pelbagai pendekatan.   

Bagi muridmurid yang bermasalah, pihak sekolah mestilah 
mengambil tindakan tegas agar mereka dan murid lain tidak 
berani melakukan kesalahan yang sama pada suatu masa nanti.

APA khabar CAT Pulau Pinang? 
CAT di sini bukan bermaksud 
kucing tetapi slogan urus 

tadbir kerajaan DAP Pulau Pinang 
iaitu Cekap, Akauntabiliti, Telus. 
Sejak timbul isu banglo Jalan 
Pinhorn dan tanah Taman Manggis, 
banyak pihak tertumpu kepada 
slogan CAT Pulau Mutiara itu. 
Seperti cuaca sekarang, semakin 
hari semakin panas, banyak yang 
diselak berkaitan isu berkenaan. 
Satu persatu didedahkan. Ada juga 
yang sudah tidak tentu arah, hari 
ini cakap ‘A’ dan esok cakap ‘B’. 
Berbelitbelit. Tumpuan sekarang 
ialah sejauh mana kerajaan 
pimpinan Lim Guan Eng mampu 
menyelesaikan masalah ini sama 
ada melalui siasatan Suruhanjaya 
Pencegahan Rasuah Malaysia 
(SPRM) atau di pihak kerajaan 
negeri sendiri. Setakat ini pelbagai 
kenyataan dikeluarkan berhubung 
isu banglo RM2.8 juta yang didakwa 
dibeli di bawah nilai pasaran dan 
penjualan tanah Taman Manggis 
yang diperuntukkan oleh kerajaan 
Barisan Nasional (BN) sebelum ini 
untuk Projek Perumahan Rakyat 
Termiskin. Selak tidak berminat 
terus menyelak isu jual beli itu 
tetapi lebih kepada mahu melihat 
sejauh mana CAT dapat menangani 
isu ini dengan baik supaya rakyat  
benarbenar mendapat penjelasan 
atau jawapan sebenarnya. 

Seperti kata Guan Eng, kontrak 
pembelian banglo beliau berharga 
RM2.8 juta umpama ‘perkahwinan’ 
selagi tidak ada paksaan atau pen
garuh yang tidak wajar. Agaknya 
bermaksud, jika ‘pengantin’ le
laki setuju dengan ‘jumlah wang 
hantaran’ yang ditetapkan maka 
terima sajalah. Begitu juga seba
liknya jika pengantin perempuan 
enggan menerima sebarang wang 
hantaran, maka kahwin percuma! 
Berbalik kepada dua isu ini juga, 
perbahasan di Dewan Rakyat panas 
dan riuh rendah. Contohnya ketika 
penggulung an perbahasan di De
wan Rakyat pada 23 Mac lalu yang 
mengambil masa 1 jam 40 minit se
matamata membincangkan isu ini. 
Menteri Kesejahteraan Bandar, Pe
rumahan dan Kerajaan Tempatan, 
Abdul Rahman Dahlan memulakan 
penggulungan titah Yang diPertu
an Agong itu kirakira pukul 8.41 
malam dan menamatkan ucapan
nya kirakira 10.20 malam. 

Apa yang menarik perhatian 
ialah isu kenyataan harga rumah 
mampu milik RM400,000 seu
nit di Pulau Pinang yang dikata
kan ditetapkan oleh kementerian 
berkenaan. Penggulungan menteri 
mengambil masa hampir satu jam 
sematamata mahu menyelesaikan 
‘pertikaian’ berkaitan perkataan 
bohong, berbohong, pembohong
an dan membohong. Hanya ker
ana perkataan itu, penyudahnya, 
Guan Eng yang juga Ahli Parlimen 
DAP Bagan diarahkan meninggal
kan Dewan Rakyat, sesuatu yang 
didakwa sebagai strategi terancang. 
Abdul Rahman ketika mengulas 
keputusan ‘mengeluarkan’ Guan 
Eng berkata: “Beliau mengguna
kan taktik lama untuk diarahkan 
keluar dewan, kemudian di luar 
dewan membuat sidang media dan 
menangis meraih simpati.’’ Begitu
lah suasananya pada minggu lalu. 
Ternyata Guan Eng tidak berpuas 
hati dengan keputusan Timbalan 
Yang Dipertua Dewan Rakyat, Is
mail Mohamed Said kerana memu
tuskan bahawa perkataan ‘bohong’ 
itu tidak ditujukan kepadanya 
tetapi kepada kenyataan yang dike
luarkannya berkaitan harga rumah 

mampu milik. Guan Eng berkata: 
“Kalau pembohongan, saya boleh 
terima. Akan tetapi disebut ini yang 
bohong, yang berbohong ialah Yang 
Berhormat Bagan, macam mana 
saya boleh terima.’’  Apakah mak
sud perkataan bohong, berbohong, 
pembohongan dan membohong? 
(Rujuk info grafik). 

Isu perkataan itu tidak seharus
nya dibiarkan berlarutan sehingga 
mengambil masa untuk melerai
kannya. Jika tidak faham, elok ru
juk kepada pakarpakar berkaitan. 
Seperti kata Abdul Rahman: “Bu
kan salah saya kalau Yang Berhor
mat Bagan tidak faham bahasa Me
layu tetapi perkataan ‘bohong’ itu 
timbul atas sebab fakta yang betul 
bahawa beliau telah menuduh ke
menterian saya....beliau mengata
kan bahawa kami yang menentukan 
harga RM400,000 rumah mampu 
milik di negeri Pulau Pinang. Se
benarnya Yang Berhormat Bagan 
tidak faham bahawa apabila beliau 
meletakkan harga itu, rakyat Pulau 
Pinang marah akhirnya menuding 
jari kepada saya. Saya ada bukti 
yang menunjukkan bahawa Ke
menterian Kese jahteraan Bandar, 
Perumahan dan Kerajaan Tem

patan tidak pernah meletakkan 
RM400,000. Itu sebab saya kata 
bohong, kang saya kata tipu susah 
pula. Saya katakan lidah bercabang 
lagi dia marah. Jadi saya menggu
nakan perkataan yang pa ling baik 
iaitu berbohong dan itu bahasa Me
layu. Bahasa Melayu yang mungkin 
tidak difahami dalam konteks ini..’’

Menyelak semula ucapan pada 
16 Mac lalu di Dewan Rakyat, Guan 
Eng tidak senang apabila Abdul Rah
man berkata: “Tuan Yang Dipertua, 
di kesempatan ini juga saya ingin 
membetulkan dakwaan Yang Ber
hormat Bagan dan kenya taan Yang 
Berhormat Batu Kawan semalam 
yang menegaskan takrif an harga ru
mah mampu milik di Pulau Pinang 
sebanyak RM400,000 ditetapkan 
oleh Kerajaan Persekutuan. Ini ada
lah satu pembohong an...” Guan Eng 
juga tidak berpuas hati dengan per
kataan bohong se perti kata Abdul 
Rahman iaitu: “Saya menjawab ini 
sebab ada video bertajuk Housing 
Cost Determined by Federal Hous-
ing Ministry oleh Yang Berhormat 
Lim Guan Eng, Ketua Menteri Pulau 
Pinang yang dimuat naik di laman 
Facebook beliau atau Facebook Bu
letin Mutiara bertarikh 13 Mac 2016. 
Beliau telah mengatakan bahawa 
RM400,000 ini ditentukan oleh 
Kerajaan Persekutuan. That is a lie, 
that is a lie. Bohong.’’

Guang Eng juga mempertikai
kan kenyataan Abdul Rahman iai
tu “Yang membohong ialah Yang 
Berhormat Bagan”. Kenyataan itu 
timbul apabila P. Kasthuriraani 
(DAP-Batu Kawan) mempersoal
kan kenapa jawapan Abdul Rah
man sebelum itu ditujukan kepada 
Pulau Pinang sahaja seolaholah 
tidak ada negeri lain. Apabila Abdul 
Rahman menjawab sebab menteri 
besar dan ketua menteri yang lain 
tidak bohong, wakil Batu Kawan itu 
me minta perkataan itu ditarik ba
lik tetapi pendirian Abdul Rahman 
ialah:  ‘‘Macam mana kita tidak se
but dia, sebab dia yang bohong.’’

Begitulah episod bohong, berbo
hong, pembohongan dan membo
hong yang mewarnai sidang Dewan 
Rakyat minggu lalu. 

Diharapkan persoalan berkaitan 
isu ini dapat diselesaikan. Semua 
orang ingin tahu siapakah sebe
narnya yang bohong, berbohong, 
membohong atau melakukan pem
bohongan! 

rencana@utusan.com.my

SAIFULIZAM
MOHAMAD

SEBAHAGIAN peserta PABM Piala Pendana Menteri 2016 yang menyertai pertandingan itu bermula 21 Mac hingga 25 Mac lalu.
RASULULLAH SAW bersabda: 
“Seandainya kalian tahu 
apa yang ada dalam barisan 
depan (saf hadapan ketika 
solat berjemaah), tentu akan 
diadakan undian.”  
– Riwayat Muslim. 

KAMUS DEWAN EDISI KEEMPAT
bohong berlainan daripada yang sebenarnya 
(cerita, keadaan, dan lain-lain), dusta, karut, palsu.
berbohong, membohong bercakap bohong, berdusta
membohongi bercakap bohong kepada, mendustai
membohongkan 1. menganggap bohong, mengatakan bohong; 
2.menyangkal, mengiingkari
kebohongan perihal bohong, sesuatu yang bohong
pembohongan perbuatan membohong (i) atau membohongkan, pendustaan
pembohong 1. orang yang suka membohong; 2. suka membohong

KAMUS BESAR BAHASA MELAYU UTUSAN
bohong dusta, karut, palsu, berlainan dari yang sebenar (cerita), tidak benar, 
lolok, merakah, pelemah, lontak, dengkul, karut, bidaan, kidib, bongak, bedooh
berbohong berbuat dusta, melepas, tidak bercakap betul, berdalih, nawak
berbohong, membohong berdusta, berkata yang tidak benar, berlawak
membohong 1. bercakap kosong, menemberang, jual koyok, jual ubat (spb), 
bercakap yang bukan-bukan 2. membuat-buat, mengada-ada, melebih-lebihkan
membohongkan bercakap bohong, menemberangkan
membohongi 1. mencurigai, menipu, mengakali. 
2. berputar lidah (spb), berbelit-belit (percakapan)
membohongi, membohongkan, memperbohongkan - mendustai; membohongkan, 
memperbohongkan menyangkal, memungkiri, mena�kan, mengingkari
pembohong 1. tukang temberang  2. penipu, pembelit 3. lidah bercabang (spb) 4. pendusta
pembohongan 1. penipuan 2. pendustaan
kebohongan - kedustaan

Di samping 
menambah 
jumlah pengawas 
yang sedia ada, 
pihak sekolah 
mesti melantik 
pengawas 
rahsia supaya 
pergerakan setiap 
murid boleh 
diawasi  dengan 
lebih berkesan 
dan menyeluruh 
tanpa disedari.”  

CAKAP tak serupa bikin! Kata Hutan Simpan Kekal Piah itu tidak 
boleh disentuh untuk ditebang. Tetapi ia kini diterokai, dirobek 
dan dimusnahkan untuk wang ringgit.

Si pelakunya, siapa sahaja harus didakwa sebagai penjenayah 
alam sekitar.  Tinjauan wartawan Awang mendapati kemusnahan-
nya terlalu teruk. Sistem ekologinya musnah. Haiwan yang mendi-
ami habitat itu lari lintang-pukang.

Laluan air musnah. Dalam suasana kering sekarang, keadaan 
lebih meruncing.  Walaupun pelbagai liputan media mendedah-
kan mengenai jenayah alam sekitar, yang bertentangan dengan 
kehendak alam dan manusia, ia tetap dilakukan.  Awang hairan de-
ngan fenomena ini. Siapa punya angkara?  Mengapa pihak berkua-
sa menyepi dan menutup mata? Sudah berlaku baharu semuanya 
terkejut. Semua tidak tahu apa-apa. Semuanya cuci tangan.

Di mana jabatan hutan? Di mana majlis daerah? Di mana Jabatan 
Alam Sekitar? Setelah apa yang berlaku di Cameron Highlands, Pa-
hang kini berlaku di Perak pula.  

Awang pasti dengan keluarnya pendedahan ini semua pihak 
akan melompat.

Setahu Awang semua undang-undang telah ada untuk melind-
ungi alam sekitar kita, tetapi siapakah yang menodainya? Dan yang 
hairan nya, apabila sudah berlaku kemusnahan ini, ramai pula yang 
berkata mereka tidak tahu apa-apa? 

Awang – Hairan Bin Ajaib!


